
ЦIумадисезул
           гьаракь

              Ассаламу гIалайкум!

(Голос Цумады)

ЦIумАдА   РАйонАлъул   ГАзетА   -  ЦумАдинскАя   РАйоннАя  ГАзетА 

   

Райадминистрациялда

Юбилей

Къоло щуабилеб апрелалда 
гIумрудул 50 сон тIубай кIодо 
гьабуна республикаялъул  му-
ниципалиял гIуцIабазул ба
кIалъулаб самоуправления лъул 
органалгун хурхен бу кIина

биялъул рахъалъ Дагъис тан 
ХIукуматалъул нухмалъулесул 
жамгIияв кумекчи Гьакъоса 
МухIамадхан Хъазанатовас.

Районцоязда гьев лъала 
Гъизилюрт районалда гIумру 
гьабулел цIумадисезул цо
лъиялъул председатель хIи
сабалдаги. МухIамадханица  
хIаракат бахъулеб буго респу-
бликаялъул жам гIиябгун поли-
тикияб гIумруялъулъ жигараб 
гIахьаллъи гьабизе, районцоязе 
кумекалъе ватизе.

РакIракIалъ баркула Му
хIа мадханида юбилей. Гьарула 
гьесие щулияб сахлъи, хъи-
заналъулаб талихI, божарал 
гьудулзаби, хIалтIулъ лъикIал 
хIасилал ва анищал тIурай.

Къоло щуабилеб апрелалда Расул ХIамзатовасул цIаралда бу-
геб Миллияб библиотекаялда «Динамо» спортивияб гIуцIиялъ 100 
сон тIубаялда хурхун тIобитIана рохалилаб тадбир. 

Гьениб   Дагъистан республикаялъул бетIер Сергей Мелико-
вас спорталъулъ рихьизарурал  лъикIал хIасилазухъ Баркалаялъул  
кагътидалъун кIодо гьавуна  МахIачхъалаялъул  Олимпиялъул 
резервалъул  «Динамо» спортивияб школалъул гIолохъанав гуга-
рухъан Гьадириса Каримов ЗагьидхIажи.

Баркула ЗагьидхIажида лъикIаб къимат щвей, гьарула хадуб-
ккунги икъбал ва мурадалде щвей.

Республикаялъул бетIерас 
лъикIаб къимат кьуна

   АрбагI къоялъ  райадминистра-
циялъул данделъабазул залалда 
тIобитIана администрацияба-
зулгун учреждениябазул нух-

малъулел  ва росабазул  бутIрул 
гIахьаллъараб иргадулаб сове-
щание. 
    Данделъи рагьулаго райад-
министрациялъул бетIерасул 
заместитель Халилула МухIа
мадовас бицана тIаде щолеб 
Бергьенлъиялъул къоялъул.  

Нилъеца гIун бачIунеб гIелалъе 
цIунизе кколин  абуна  гьес та-
рихги, бахIарзазул гьунаралги,  
цIаралги. 

  Гьес киналго ахIана байрам-
къоялде лъикI хIадурлъизе,  
гьелда хурхун  хамиз къоялъ 
райцентралда  ва росабалъ суб-
ботникал тIоритIизе. 
 Цебеккунго хIадурараб про-
граммаялда рекъон хIисабалде 
босун буго росабалъ «РакIал

дещвеялъул ахал» чIезе, Со-
вет Союзалъул БахIарчи Къади 
Абакаровасул ВатIаналдеЭчеда 
росулъе автопробег гьабизе, 
хIалтIул идарабаздагун школаз-
да «Георгиевская лента» акция 
тIобитIизе, футболалъул ЦФЛ   
«ЦIумада» лигаялъул чемпио-
нат байбихьизе.
 Кидаго гIадин рукIине руго 
«Хвел гьечIеб полкалъул» Бер-
гьенлъиялъулаб парадги байра-
малъулал майданалги.
 Гьединго райадминистраци-
ялъул бетIерасул заместитель 
МухIамад Сиражудиновас  лъа-
забуна  киналго тадбирал гIуцIун 
рукIине кколин тIадегIанаб да-
ражаялда.  Нилъер жакъасеб 
берцинаб гIумруялъе гIоло рухI 
кьурал районцоязул  цIаралги 
гьунаралги цIунизе щивасул 
борч кколин абуна гьес жиндир-
го кIалъаялъул ахиралда.   
   Росабазул нухмалъулез  
божилъи гьабуна  байрам 
кIодо гьабиялъулъ жигараб 
гIахьаллъи гьабизе.
               
                зульфия сажидова

Бергьенлъиялъул къоялде хIадурлъи

Баркалаялъул кагъат

АнцIила микьабилеб апре-
лалда кIалбиччаялъул бай-
рамалда хурхун рес гьечIел 
хъизамазе кванил нигIматазул 
гуманитарияб кумекгун ни

лъер районалде щвана  «Нур
мухIамадовал» абураб гурхIел
рахIмуялъулаб фондалъул 
вакил НурмухIамадова Гули-
шат. 

 Районалъул росабазул ад-
министрациябазул нухмалъуле-
зухъ кьуна гьелъ ресукъал хъи-
замазе гурхIелрахIмуялъулаб  
кумек.

Гьелъ бицана жиндир 
рекIее кIудияб рохел щолин 
гIадамазе кумек гьабизе щвеялъ 
ва гьезул разилъиялъ цIидасан 
гъирашавкъалда жигар бахъу-

лин гьезул ракIал рохизаризе.
 Гулишатица  гурхIел

рахIмуялъулаб фонд гIуцIун 
буго жиндирго кIудадал 
хIурмат гьабун, ва нигат буго 
хадубккунги  гьеб пайдаяб 
кири цIикIкIараб иш нухда ба-
чине, районалъул щибаб ро-
сулъе рес гьечIел хъизамазе 
кванил нигIматал  ва цогидабги 
хIажатаб къайиялдалъун кумек 
гьабизе.

Районалъул бетIер Шамил 
ГIумаровас  сонайил нилъер 
районалъул халкъалъе гьабулеб 
кумекалъухъ ракIракIалъулаб 
баркала загьир гьабуна Гулишат 
НурмухIамадовалъе.

Гьелъул нигат буго хадуб-
ккунги райадминистрациялъул-
гун ва социалияб рахъалъ халкъ 
цIуниялъул центргун бухьен 
кквезе ва  рес гьечIел хъизамазе 
бажарараб кумек гьабизе.                         

  Райадминистрациялъул
         пресс-хъулухъ

Гуманитарияб кумек
ГурхIел-рахIму

Гьудул-гьалмагъзабазул барки



кубок тIадгьакварисезе

РакIалдещвей

Силдиса ГIумаров Бибулатил ракIалде
щвеялъул  хъвайхъвагIаязда  хъвалеб  буго  
1920  соналъ  Эчедиса гъачагъаз    цебе къотIун 
бачIанин Совет ХIукуматалъул рахъ ккураб пар-
тизаназул къокъа. Къаси сордо  базе гьел рештIун 
руго   Силди росулъ.  

Рогьилалде,  гьесул инсуца ва росдал гIадамаз 
кьижун ккарав хъаравуласда лъаларедухъ, парти-
занал  рукъзабахъе рачун руго. Бибулатил инсул 
рокъов  вукIун вуго  партизаназул анлъго чи. Гьел  
партизаназда нух бихьизабизе нахъияб къоялъ 
Бибулатги СавукIил ГIали абулев чиги  ритIун 
руго. Гъачагъазда  рихьизе течIого, гьез партиза-
нал Къеди бугеб партизаназул  штабалде щвеза-
рун руго. ГIемер кватIичIого Бибулатги, Гьакъоса 
ХIадисги Хунзахъе Муслим Атаевасул партиза-
назул отрядалде лъугьине ун руго.

ТIоцебесеб бандазулгун гьезул рагъ ккун буго 
Харахьи росулъ.  Анц1го къоялъ халат бахъун  
буго гьеб рагъ Харахьи ва ГIортIа росабалъ. 
БагIарал партизаназ щвезабураб кутакаб кьаби-
ялъ  бандазул чукъби, цIикIкIарал камиялги ккун, 
рахърахъалде тIуризарун руго. Гьеб рагъулъ  пар-
тизаназулги чIван вуго анц1го чи. 

Гьенисан эхеде Бибулат гъорлъ вугеб отряд, 
тIокIаб  дандечIей лъугьинчIого, Хъвайни  ро-
сулъе щун руго. Гьениб ризал рохьазда жанир, 
Супиялъ  абулеб колоде гъоркьчIелги гьабун, 

гьезие батун буго щулияб къагIидаялда бахчараб  
тушбабазул отряд. Гьеб мехалъ Бибулатил коман-
дирлъун вукIуна Хунзахъа БатIал. Атаев вукIун 
вуго Ункъракьалъул рахъалда рагъулел бандал-
гун БагIараб  Армиялъул часталъе нухмалъи 
гьабулев. БагIараб  Армиялъулги, багIарал парти-
заназул цадахъаб кьабиялъ Хъвайни участкаял-
даса ва  Ункъракьалъул  участкаялдасаги бандал  
тIуризарун ун руго. 

Гьелдаса хадуб Атаевас нухмалъи гьабулеб 
БагIараб  Армияги  Бибулат гъорлъ вугеб от-
рядги цолъун ЦIунтIехун ун руго. Кисакибего 
тушбабазул  дандечIей гьечIого, щибаб росдал 
гIадамаз, жидеего бокьун ярагъги кьун, гьел  
щун руго ЦIунтIадерил Кьадалиб росулъ. Гьенир 
гьелгун дандчIван руго Гьидерил гIорккун эхеде 
бандалги  щущахъ риххизарун рачIунел БагIараб  
Армиялъул ва  партизаназул отрядалги. 

Ункъракьалда ругел тушбабиги щущахъ  
риххизарун, Атаевасул партизаназул отряд 
тIадбуссун Хунзахъе ун буго. Атаевас, баркалаги 
кьун, Бибулатги  рокъове витIун вуго.

            
мухIамад Шамсудинов,  районалъул рагъул 

ва захIматалъул  ветераназул Советалъул предсе-
датель

силдиса Бибулат

Къоло щуабилеб апрелалда тIадеги лъай кьеялъул централъ 
тIаде щолеб Бергьенлъиялъул къоялда хурхинабун  районалъул 
школлъималазда гьоркьоб  тIобитIана ТIолгороссиялъулаб рагъу-
лабгун спортивияб патриотикияб хIай «Бергьенлъи».

  Гьенир гIахьаллъана Агъвали гимназиялъул, ТIинди, Гьигьалъ, 
ТIадгьаквари,  Лъондода ва ТIиссиахикь школазул цIалдохъабазул 
командаби.

БатIибатIиял къецазул хIасилал рачун хадуб тIоцебесб 
бакIалъе мустахIикълъана ТIадгьаквари росдал школалъул ко-
манда, кIиабилеб бакI щвана Агъвали гимназиялъул командаялъе 
ва лъабабилеб бакIалде ккана Лъондода ва Гъигьалъ школазул 
цIалдохъаби.

 Бергьаразе ва призеразе  кьуна кубокгун дипломал ва гIарцулал 
сайгъатал.

Бихьулеб буго сонидаса сониде къецазул гIахьалчагIи дагьлъу-
лел рукIин. Гьеб суал  хIисабалде  босизе буго лъайкьеялъул управ-
лениялъул  нухмалъиялъ.                                                         

                                                         Хадижат исхIакъова          

Бергьенлъиялъул къоялде

 ГКУ РД ЦЗН в муниципальном районе  «Цу-
мадинский район» с 24  по 28 апреля 2023 года 
проводится декада профориентационных меро-
приятий «Профессиональный компас2023» сре-
ди молодежи, в том числе выпускников  общеоб-
разовательных  организаций. 

Мероприятия организованы с целью оказа-
ния помощи выпускникам общеобразовательных 
учреждений в профессиональном самоопределе-

нии и ориентировании их на выбор профессий, 
пользующихся перспективным спросом на рынке 
труда. 

Надеемся, что наша информация будет полез-
на выпускникам общеобразовательных организа-
ций, а также их родителям.  

                   
                                     П. Бадрудинова                         

«Профессиональный компас-2023»

Дагьаб цебе тIадеги лъай кьеялъул централъ лъималазулгун 
гIолилазул спортивияб школалъул стадионалда  районалъул школ-
лъималазда гьоркьор тIоритIана «ХIинкъи гьечIеб гьакибер» абу-
раб велосипедистазул къец.

Гьенир гIахьаллъана Агъвали гимназиялъул, ТIинди, Къеди, 
Лъондода,  ТIадгьаквари, Гъоркьгьаквари,  ТIисси, ТIиссиахикь ва  
ГьигьалъгIурухъ школазул цIалдохъаби.

 Лъималаз жигар бахъана велосипед бачине бугеб махщел  ва 
нухазда х1инкъи гьеч1олъи ц1униялъул рахъалъ жидерго лъай би-
хьизабизе.

ХIалуцарал къецазулъ тIоцебесеб бакI щвана ТIадгьаквариса 
командаялъе, кIиабилеб бакIГъоркьгьаквари ва ТIисси шко-
лазул командабазе, лъабабилеб бакIалде ккана ТIиссиахикьа 
цIалдохъаби.

Бергьаразе ва призеразе кьуна дипломал ва грамотаби, гьедин-
го спонсоразул рахъалъан гIарцулал сайгъаталги.

      
                                                             Хадижат исхIакъова

Велосипедистазул къец

Центр занятости населения

Хамиз къоялъ  Агъвали  районалъул централ-
да  ва росабалъ тIоритIана рацIцIа  ракъалъи 

чIезабиялъул  субботникал. Гьенир  гIахьаллъана 
районалъул тIолго учреждениябазулгун органи-
зациябазул хIалтIухъаби ва росабазул жамагIатал.

Аслияб куцалда хIалтIи  гьабуна  рай-
централъул къватIазда, лъарал ва гIурул ра
гIаллъабазда,  футбол хIалеб  майданалда ва уч-
реждениябазулгун  организациябазул минабазда 
сверухъ.  БухIана ва къватIибе баччана  гьени-
сан рищникъул, гIадлуялде бачана сверухълъи, 
гьабуна рацIцIалъи, рухъун ва лъалъан къачIана 
гъутIби, хьана тIугьдул, чIана махигъутIби.

Росабалъги гьебго къагIи даялда рацIцIана 
къватIал ва лъиназул рагIаллъаби, чIана гъутIби, 
хьана тIугьдул.

Ихдалил чIаголъиялъги,  тIегьалел гъутI
бузги,  къватIахъ ва минабазда сверухъ бугеб 
рацIцIалъиялъги лъикIаб берцинлъи кьолеб буго  

райцентралъе. ЛъикI букIинаан  нилъеца  кидаго  
рацIцIалъи чIезабуни, ва минакарталда сверухъ 
гIадлу гьабуни.

Районалъул нухмалъу лев Шамил ГIумаровас  
ракIракIалъулаб баркала загьир гьабуна суббот-
никазул гIахьалчагIа зе ва ахIана берцинлъи ва 
рацIцIалъи цIунизе.                                               

        
                                   зульфия сажидова

субботникал тIоритIана

ХIинкъи гьечIеб гьакибер



КIал биччаялъул гIидалъул 
къо кIодо гьабун    ЖахIбаров 
МухIамадшапил нухмалъи-
ялда гъоркь Гьадири росулъ-
ги тIоритIана чIахIиязда ва 
гIолилазда гьоркьор  батIи
батIиял спортивиял къецал.

Къецазул байбихьуда спор-
тивиб тадбиралъул мурадалъул  
бицун кIалъаял гьаруна жам
гIияв хIаракатчи Иманшапи 
МухIамадовас ва предпринима-
тель ГIабдулкарим Керимовас.   
ГIолилазул спорталде рокьи 
бижизабиялде, гьезда гьоркьоб 
гьудуллъи ва вацлъи щула гьа-
би мурадалда  тIоритIулел къе-
цазул бугеб кIудияб кIваралъул 
бицана гьез. Гьединго загьир 
гьабуна ахирал соназ гьадири-
сел гIолилаз спорталъулъ ри-
хьизарулел хIасилаздаса  чIа
хIияб гIелалъул бугеб чIухIи ва 
рохел. Гьездаса мисал босун, 
спорталде машгъуллъизе ахIана 
гIисиналги.

ЧIахIиязда гьоркьор чIа
ралъуса кIанцIиялъул, гамачI
гун гиря рехиялъул, канат 
цIаялъул, турникалда къаркъа-
ла цIаялъул, футбол хIаялъул  
ва гIисиназда гьоркьор тIо
ритIана 500 метралъул манзи-
лалъ рекериялъул,  чIаралъуса 
кIанцIиялъул къецал. 

Футбол хIаялъул къеца-
зулъ гIахьаллъана МахIач

хъалаялдаса,  Гъизляралдаса, 
ГъачIилъа, росдал студентазул-
гун ветераназул ва росулъ гIумру 
гьабулел гIолилазул  коман-
даби. ХIалуцарал къецазулъ 
тIоцебесеб бакI щвана росулъ 
гIумру гьабулел гIолилазе, 
кIиабилеб бакI щвана студен-
тазе   ва лъабабилеб бакIалде 
ккана  МахIачхъалаялда гIумру 
гьабулезул команда. 

Канат цIаялъул къецазулъ 
бергьана Гъизляралда чIей бу-
гел гьадирисел, кIиабилеб бакI 
МахIачхъалаялда гIумру гьабу-
лезе, лъабабабилеб бакIросулъ 
чIарал гIолилазе.  

ЧIаралъуса кIанцIун тIоце
бесеб бакI щвана ТIагьиров 
ГIисае, кIиабилеб бакI Гьи
тIинов МухIамадие, лъабабилеб 
бакIМухIамадов Идрисие. 

Гиря рехун бергьана 
ГьитIинов МухIамад, кIиабилеб 

бакI щвана МухIамадов Сай-
пудиние, лъабабилеб бакI 
ГIабдулазимов Шамилие. 

ГамачI рехун тIоцебесеб 

бакI  щвана ТIагьиров ТIа
гьирие, кIиабилеб бакI Гьи
тIинов  МухIамадие, лъаба-
билеб бакI ГIабдулазимов 
Шамилие.

Турникалда къаркъала 
цIан бергьенлъи щвана сту-
дент Идрисов МухIамадие, 
кIиабилеб бакI ММАялъул 
речIчIухъан ГIисаев Заурие, 

лъабабилеб бакI журарал рагъа-
зул рахъалъ дунялалъул кIицIул 
чемпион Идрисов Къурбание. 

Щунусго метралъул ман-
зилалъ векерун лъималазда 
гьоркьоб тIоцебесеб бакI щвана 
МухIамадов Юсупие, кIиабилеб 
бакI Амрулаев МухIамадие , лъа-
бабилеб бакI ГъалбацIдибиров 
ГъалбацIдибирие.       

Бергьарал ва призерал кIодо 
гьаруна  медалаздалъун ва ди-
пломаздалъун, гьединго спон-
соразул рахъалъан  гIарцулал 
сайгъатаздалъун.  

Спонсорлъиялъе квербакъ-
ана Гъизилюрт районалъул   
ТУНОялъул нухмалъулев 
МухIамадшапи ЖахIбаровас, 
райо налъул Собраниялъул де
путат  ГьитIинмухIамадов Му
хIамадхIабибица, предпри
нимателал ГIабдулазимов 
Ша ми лица,   Каримов ГIабдул

каримица, МухIамадов Му
хIамадица  (Пушкин), Сай-
пудинов МухIамадханица,    
ХIа  дисмухIамадов МухIама

дица, ТIагьиров ГIисаца.
 Къецазул ахиралда жига-

раб гIахьаллъи гьабиялъухъ ро-
суцоязе баркала загьир гьабун 
кIалъай гьабуна  МухIамадшапи 
ЖахIбаровас. 

Киб гIумру гьабуниги, ки-
наб хъулухъалде раханиги, жал 
рижараб ва гIураб росдал  тарих 
лъазе, гIадатал  ва мацI цIунизе, 

умумузул цIар борхатго кквезе 
ахIана гьес гIолилал.

Араб соналъ росулъ фут-
бол хIалеб майдан рагьиялъ-
ул лъикIаб  хIасил жакъа ки-
наздаго бихьизабунин росдал 
гIолилазин абуна гьес. Хадуб-
ккунги жамгIиял хIаракатчагIаз 
жигар бахъизе бугин гIагараб 
росу цIилъизабизе, гIолилазе 
спорт цебетIеялъе шартIал 
гIуцIизе ва росдал халкъалъул 
цолъи ва гъунки букIинабизе.

Къасимех щварабго, ро-
суго гвангъизабун салюталги 
риччан, унгоунгояб байрам-
къо букIин лъазабуна гIолилаз.
ТIадеялъулги жеги цIикIкIараб 
къадаралда гIагараб росулъ  
гIидалъул байрамалде данде-
руссине нигатгун къомех лъикI 
гьабуна росуцояз.

      мухIамад ГьитIинов

 Исана гIидалъул къо кIодо гьабизе  шагьараздаса 
районалъул  росабалъе рачIана гIемерал гIадамал. Киданиги 
букIинчIеб гIадинаб тIатIалакъай букIана машинабазул туне-
лалъул байбихьудасан Генубе щвезегIан. Гьеб сураталъухъ 
балагьун бихьулеб букIана халкъалъ хирияб къо кIодо гьа-
биялде кьолеб кIвар, лъималаз эбелинсухъе, гIадамаз гIага
божаразухъе,  чIагояз хваразул хабалазде зияраталъ щвезе  
бахъулеб хIаракат. Аллагьас гьезул киназулго садакъаги, 
гIибадатги, зияратги къабул гьабун батаги.

Гьединал байрамкъоялде росуцоял ракIараб мехалъ 
батIияб чIаголъи лъугьуна магIарухъ ругел росабалъ. 
ГIидалъул къоялъул  хIурматалда  Гъоркьгьаквари   росдал 
администрациялъул бетIер Рашид АхIмадовасул нухмалъи-
ялда гъоркь тIоритIана батIибатIиял спортивиял ва диниял 
къецал. Гьелъул мурадги букIана гIолилазул спорталде рокьи 
бижизаби, гьезда гьоркьоб гьудуллъи ва вацлъи щула гьаби.

 Мажгиталда рузманги бан, росдал халкъ бакIарана 
школалъул  площадкаялда. ЧIахIиязда ва гIисиназда гьор-
кьор тIоритIана Къуръан цIалиялъул, 60 метралъул манзи-
лалъ рекериялъул,  чIаралъуса кIанцIиялъул, гамачIгун гиря 
рехиялъул, канат цIаялъул, турникалда къаркъала цIаялъул, 
волейбол,  шахматал ва шашкаби хIаялъул къецал. 

Къецазулъ жигараб гIахьаллъи гьабуна Дагъистан респу-
бликаялъул Халкъияб Собраниялъул депутат ГIабдурахIман 
Камиловас, шахматал хIаялъул къецазулъ гьевги 
мустахIикълъана лъабабилеб бакIалъе.

Волейбол хIаялъул къецазулъ гIахьаллъана 
МахIачхъалаялдаса, Избербашалдаса, Гъизилюрталдаса, 
Шаваялдаса ва Гъоркьгьаквариса командаби. ХIалуцарал 
къецазулъ тIоцебесеб бакI щвана «Чемпион» командаялъе, 
кIиабилеб бакIалде ккана «Школьники»  ва лъабабилеб 
бакIалде  «Легенда» команда.         

Бергьарал ва призерал кIодо гьаруна дипломаздалъун ва 
гIарцулал сайгъатаздалъун.  Къецазе спонсорлъиги гьабуна 
Дагъистан республикаялъул Халкъияб Собраниялъул депу-
тат ГIабдурахIман Камиловас, ГIабдурашид Сейповас, Юсуп 
Аюбовас, МухIамад МухIамадовас ва цогидазги. 

 Къецазул ахиралда росдал администрациялъул бетIер 
Рашид АхIмадовас ракIракIалъулаб баркала загьир гьабуна 
гьудуллъиялъулаб ахIвалхIалалда къецал тIоритIизе жигар 
бахъарал росуцоязул гIуцIиялъул комитеталъе. 

                                                             тIагьир АхIмадов

Гьадири байрамкъо кIодо гьабуна
Росдал халкъалъул цолъи ва гьудуллъи

ГIидалъул къоялъул
хIурматалда къецал

 10 апреля Расулов Магомедра-
сул Магомедович приступил к ис-
полнению  обязанностей  военного 
комиссара  Цумадинского района.  

На днях пресссекретарь  гла-
вы муниципального района «Цу-
мадинский район»  Тавус Яхьяева  
встретилась с военным камиссаром  
и взяла интервью по  вопросам ве-
сеннего призыва.

-магомедрасул магомедо-
вич, чем-то отличается этот ве-
сенний призыв от предыдущих?

Особо ничем. Последние из-
менения в Федеральный закон о 
воинской обязанности и военной 
службе были внесены еще 30 июля 
2020 года. В этом году призывная 
кампания в Цумадинском районе 
началась в одно время со всей Рос-
сийской Федерацией – 1 апреля.

Добавлю, что в весенний при-
зыв 2023 года еще будут призывать 
с 18 до 27 лет. Повысить границы 
призывного возраста планируют с 
весеннего призыва 2024 года.

Срок службы тоже пока не уве-
личен и составляет один год.

-Будут ли военнослужащие 
по призыву отправляться слу-
жить на территории донецкой и 
луганской респуб лик?

Отправлять срочников в зону 
спецоперации не позволяет приня-
тое по решению президента реше-
ние Минобороны. То есть гражда-
не, призванные на военную службу, 
не будут направляться для ее про-

хождения в воинские части на тер-
ритории Донецкой и Луганской 
народных республик, Запорожской 
и Херсонской областей, а также 
не будут привлекаться к участию 
в специальной военной операции 
на Украине. Еще раз хочу подчер-
кнуть  никакого участия в боевых 
действиях срочники принимать не 
будут, на территорию принятых в 
состав России субъектов они на-
правляться тоже не будут. Закон-
чившие срочную службу могут, 
конечно, поступить на контракт, 
чтобы поучаствовать в боевых дей-
ствиях, но только если изъявят та-
кое желание.

-давайте остановимся на 
трех постоянных актуальных 
вопросах в период призывной 
кампании. один из них: кому 
положена отсрочка от срочной 
службы в рядах Российской ар-
мии?

 Статья 24 Федерального зако-
на № 53 предусматривает все виды 
отсрочек граждан от воинской обя-
занности. Основной из них являет-
ся отсрочка по обучению. Если вы-
пускник поступает в техникум, то 
после прохождения обучения идет 
в армию, т.к. вторая отсрочка для 
него не предусмотрена. Хочу отме-
тить, что отчисление гражданина 
из учебного заведения по неуважи-
тельной причине аннулирует все 
отсрочки. Отсрочка предусмотре-
на и для граждан, поступивших на 
службу в органы внутренних дел, 
Государственную противопожар-
ную службу, учреждения и органы 
уголовноисполнительной систе-
мы, органы принудительного ис-
полнения Российской Федерации, 
таможенные органы Российской 
Федерации и в войска националь-
ной гвардии Российской Федера-
ции непосредственно по оконча-
нии образовательных организаций 
высшего образования указанных 
органов и учреждений. Отсрочка 
действует на время учебы и на пе-
риод службы в органах.

Одним из распространенных 
видов отсрочки от службы в армии 
является наличие несовершенно-

летних детей. Здесь тоже есть из-
менения. Если ранее отсрочка пре-
доставлялась гражданину уже при 
наличии одного ребенка, то теперь 
рассматривается два ребенка или 
один ребенок и беременная жена на 
сроке не менее 26 недель. Отсрочка 
предусматривается и при наличии 
ребенкаинвалида до трех лет. Это 
основные критерии. Остальные 
граждане проходят срочную служ-
бу.

Отсрочка до одного года по со-
стоянию здоровья предоставляется 
гражданам при наличии заболева-
ния. После прохождения лечения 
они снова призываются.

-А как вообще получают по-
вестки о призыве? могут ли их 
опустить в почтовый ящик, пере-
дать работодателю и т.п.?

 Первое оповещение будущих 
солдат проводят работники воен-
ных комиссариатов и работники 
администраций поселений. Если 
им не удается вручить призывни-
кам повестки, то в отдел полиции 
направляется персональное пись-
менное обращение, после чего в 
течение 14 дней сотрудники орга-
нов внутренних дел должны найти 
человека и вручить ему документ.

Замечу, что состоять на воин-
ском учете  это конституционная 
обязанность гражданина. Если, к 
примеру, человек переехал и не 
встал на учет в военкомате по месту 
пребывания или месту жительства, 
то он привлекается к администра-
тивной ответственности». Сделать 
это нужно в течение двух недель.

-Правда ли суждение, что все 
дороги ведут через военкомат?

Военный билет подлежит вы-
даче всем военнообязанным муж-
чинам, находящимся в возрасте от 
18 до 50 лет и до 45 лет женщинам, 
имеющим военноучетные специ-
альности. Военный билет необ-
ходим гражданину в течение всей 
его жизни при трудоустройстве, 
оформлении водительского удо-
стоверения, регистрации по месту 
жительства и прочих жизненно 
важных ситуациях.

интервью

Дагьаб цебе Хорватиялъул 
Загреб шагьаралда  тIобитIана  
эркенаб гугариялъул рахъалъ 
Европаялъул чемпионат.

Гьенир гIахьаллъана конти-
ненталдаса бищун лъикIал гу-
гарухъаби.

 Болгариялъул  бай рахъалда 
гъоркь 70 кг. цIай иялда цеве 
вахъарав Инхокъвариса Рама-
зан Рамазанов мустахIикълъана 
гIарцулаб медалалъе.

Баркула гьесда лъикIаб 
хIасил.

ГIарцулав 
призер

Приказом Министра обороны Российской Федера-
ции от 10 февраля 2023 г. № 50 «Об становлении случаев 
и порядка предоставления гражданам, пребывающим в 
добровольческих формированиях, права на проезд на 
безвозмездной основе железнодорожным, воздушным, 
водным и автомобильным (за исключением такси) 
транспортом» право на бесплатный проезд предостав-
ляется добровольцам, содействующим выполнению за-
дач Вооруженных сил Российской Федерации, в период 
мобилизации, военного положения, военного времени, 
при вооруженных конфликтах, контртеррористиче-
ских операциях, операциях за пределами Российской  
Федерации. 

Безвозмездный проезд возможен при следовании 
к месту нахождения добровольческого формирова-

ния, в связи с выполнением возложенных на добро-
вольческое подразделение задач, к месту лечения, ре-
абилитации или медицинского освидетельствования и 
обратно, при сопровождении отдельных категорий до-
бровольцев, к месту жительства в случае исключения 
из формирования. 

Перечислены категории граждан и причита-
ющиеся транспортные льготы в зависимости от 
воинских званий. Прописан порядок получения  
воинских перевозочных документов, установлены пра-
вила возмещения транспортных расходов. 

Р. османов, Врио военного прокурора гарнизона 
подполковник юстиции  

Разговор о  весеннем призыве

Россиялъул 63 регионалда-
са азаргоялдасаги цIикIкIун чи 
гIахьаллъана 2223 апрелалда 
Пятигорскиялда тIоритIарал 
мугIрузул  маршруталда ха-
латрахъарал рекериялъул  
(KAVKAZ. RVN)  къецазда. 

Гьениб 4049 сонил 
гIумруялъулазда гьоркьоб 5 км. 
манзилалда векерун тIоцебесеб 
бакI ккуна Хуштадаса АсхIабов 
МухIамадица.

Баркула АсхIабида ва 
гьесул тренер ХIамзатов 
ГIабдулкаримида щвараб бер-
гьенлъи.

марафоналъул 
чемпион

  Къоло анлъабилеб апрелалъ МахIачхъалаялда  гIолилал ясазда 
гьоркьоб тIобитIана волейбол хIаялъул рахъалъ республикаялъу
лаб турнир.

Гьениб гIахьаллъараб нилъер районалъул лъималазулгун 
гIолилазул спортивияб школалъул командаялъ бихьизабуна 
лъикIаб хIай ва мустахIикълъана лъабабилеб бакIалъе.

Волейбол хIалезда гьоркьой бищун лъикIай гьужумалъу-
лайлъун рикIкIана Агъвали гимназиялъул анцIабилеб классалъул 
цIалдохъан Аминат МуртазагIалиева.

Баркула ясазда ва тренер МухIамад Зиявдиновасда лъикIаб 
хIасил, гьарула хадубккунги икъбал.

                                                               Шамил сажидов

 Республикаялда лъабабилел 


